ԱՄՓՈՓԱԹԵՐԹ
«Հայաստանի Հանրապետության հողային օրենսգրքում լրացումներ կատարելու մասին» օրենքի նախագծի
 (այսուհետ՝ Նախագիծ)  
     
	1. Արդարադատության նախարարություն 
	22.09.2025թ.

	
	N /27.2/41029-2025

	Լրամշակված նախագծի վերաբերյալ դիտողություններ և առարկություններ չունենք։
	Ընդունվել է ի գիտություն:

	 Արդարադատության նախարարություն
	22.08.2025թ.

	
	N /27.2/37318-2025

	Նախագծի 2-րդ պարբերությամբ առաջարկվող կարգավորման համաձայն՝ Կադաստրային քարտեզում հայտնաբերված սխալների ուղղման դեպքերում, Հայաստանի Հանրապետության օրենսդրությամբ սահմանված կարգով հաստատված քաղաքաշինական և հողաշինարարական փաստաթղթերով նախատեսված հողամասերը՝ նպատակային կամ գործառնական նշանակության փոփոխման արդյունքում, ենթակա են մասնավորեցման՝ առանց նախկինում պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին Կառավարության համապատասխան որոշումներում փոփոխություն կատարելու: 
Այս առումով հարկ ենք համարում անդրադառնալ Հայաստանի Հանրապետության կառավարության 2021 թվականի ապրիլի 29-ի թիվ 698-Ն որոշման 1-ին կետի 2-րդ ենթակետով հաստատվող հավելված N 2-ի 8-րդ կետին, որի համաձայն՝ եթե կադաստրային քարտեզում հայտնաբերված սխալի ուղղումն առնչվում է պետության կողմից անհատույց սեփականության իրավունքով համայնքին հողամասեր փոխանցելու մասին Հայաստանի Հանրապետության կառավարության համապատասխան որոշումներով չմասնավորեցվող (չմ) հողամասին, և եթե հողամասերի ուղղված նպատակային և գործառնական նշանակության պարագայում կիրառելի չեն օտարման սահմանափակումները, ապա կառավարության որոշմամբ ամրագրված սահմանափակումը այդ մասով համարվում է հանված: 
Վերոնշյալ կարգավորման ուսումնասիրությունից պարզ է դառնում, որ կառավարության կողմից համայքին փոխանցված չմասնավորեցվող հողամասերի նպատակային նշանակության փոփոխությամբ պայմանավորաված, եթե կիրառելի չեն օտարման սահմափակումներ, ապա Կառավարության որոշմամբ ամրագրված սահմանափակումը համարվում է հանված, ուստի՝ նկատի ունենալով այն, որ Նախագծին կից ներկայացված հիմնավորմամբ պարզաբանված չէ նման դրույթ (Նախագծի 2-րդ պարբերությամբ առաջարկվող կարգավորմամբ) նախատեսելու անհրաժեշտությունը, ինչպես նաև հաշվի առնելով այն հանգամանքը, որ խնդրո առարկա իրավահարաբերությունը արդեն իսկ կարգավորված է կառավարության վերոնշյալ որոշմամբ, գտնում ենք, որ Նախագծով առաջարկվող կարգավորման նպատակահարմարությունն ունի լրացուցիչ հիմնավորման և պարզաբանման կարիք:

	Ընդունվել է:
Հաշվի առնելով ՀՀ կառավարության 2021 թվականի ապրիլի 29-ի թիվ 698-Ն որոշման 1-ին կետի 2-րդ ենթակետով հաստատվող հավելված N 2-ի 8-րդ կետը՝ Նախագծի 2-րդ պարբերությունը հանվել է:

	2. Կադաստրի կոմիտե

	27.08.2025թ.

	
	N ՍԹ/16148-2025

	Նախագծի վերաբերյալ հայտնում ենք հետևյալը.
Նախագծի վերաբերյալ Կադաստրի կոմիտեն իր դիրքորոշումը ՀՀ տարածքային կառավարման և ենթակառուցվածքների նախարարություն է ներկայացրել 2025 թվականի օգոստոսի 1-ի N ՍԹ/14656-2025 գրությամբ։ Նախագծին կից ամփոփաթերթի համաձայն՝ նշված գրությամբ ներկայացված առաջին առաջարկությունն ընդունվել է, և Նախագիծը համապատասխանաբար խմբագրվել է, մինչդեռ Նախագծի ուսումնասիրությունից պարզվել է, որ նշված առաջարկություններից ոչ բոլորն են իրացվել։
Ելնելով վերոգրյալից՝ կրկին առաջարկում ենք Նախագծի 1-ին հոդվածում «փոփոխման արդյունքում» բառերը փոխարինել «փոփոխմամբ պայմանավորված» բառերով, «ենթակա են մասնավորեցման» բառերը՝ «կարող են օտարվել» բառերով, «հանվում» բառը՝ «գալիս» բառով, իսկ գործառնական նշանակության» բառերից հետո լրացնել (հողատեսքի)» բառը:
	Ընդունվել է:
Նախագիծը խմբագրվել է:

	Կադաստրի կոմիտե

	01.08.2025թ.

	
	N ՍԹ/14656-2025

	ՀՀ հողային օրենսգրքի (այսուհետ՝ Օրենսգիրք) 60-րդ հոդվածում ներառված են նաև այնպիսի հողամասեր (օրինակ՝ Օրենսգրքի 60-րդ հոդվածի 3-րդ, 8-րդ, 12-րդ կետերով նախատեսված), որոնց դեպքում նպատակային կամ գործառնական նշանակության փոփոխությունն ինքնին չի կարող հանգեցնել վերջիններիս՝ սահմանափակումների ցանկից դուրս գալուն։ Նշվածը հիմք ընդունելով և բավարար հստակություն ապահովելու նպատակով առաջարկում ենք Նախագծի
1-ին հոդվածով Օրենսգրքի 60-րդ հոդվածի 4-րդ մասից հետո լրացվող նոր պարբերություններում «փոփոխման արդյունքում» բառերը փոխարինել «փոփոխմամբ պայմանավորված» բառերով, «ենթակա են մասնավորեցման» բառերը՝ «կարող են օտարվել» բառերով, «ցանկից հանվելու» բառերը՝ «ցանկից դուրս գալու» բառերով, իսկ գործառնական նշանակության» բառերից հետո լրացնել (հողատեսքի)» բառը:


	Ընդունվել է:
Նախագիծը խմբագրվել է:

	Միաժամանակ, Նախագիծը քննարկելով գույքի նկատմամբ իրավունքների պետական գրանցման վարույթի համատեքստում, առաջարկում ենք Նախագծի
1-ին հոդվածում լրացնել դրույթ, ըստ որի՝ տվյալ հողամասերը կարող են օտարվել ՀՀ օրենսդրությամբ սահմանված կարգով առանց նախկինում պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին ՀՀ կառավարության համապատասխան որոշումներում փոփոխություն կատարելու՝ տվյալ հողամասը Օրենսգրքի 60-րդ հոդվածով սահմանված սահմանափակումների ցանկում նույն հոդվածով սահմանված հիմքերով այլևս ընդգրկված չլինելու վերաբերյալ տեղեկանքի հիման վրա։


	Ընդունվել է:
Նախագիծը խմբագրվել է:
1-ին հոդվածում լրացնել դրույթ, ըստ որի՝ տվյալ հողամասերը կարող են օտարվել առանց նախկինում պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին ՀՀ կառավարության համապատասխան որոշումներում փոփոխություն կատարելու՝ տվյալ հողամասը Օրենսգրքի 60-րդ հոդվածով սահմանված սահմանափակումների ցանկում նույն հոդվածով սահմանված հիմքերով այլևս ընդգրկված չլինելու վերաբերյալ համայնքի ղեկավարի կողմից տրված տեղեկանքի հիման վրա։


	Երևանի քաղաքապետարան
	11.09.2025թ.

	
	N / 01/121694-25

	Նախագծի վերաբերյալ հայտնում ենք հետևյալը. 
Քաղաքացիներին և իրավաբանական անձանց սեփականության իրավունքով չփոխանցվող հողերի հետ կապված հարաբերությունները կարգավորված են Հայաստանի Հանրապետության հողային օրենսգրքի (այսուհետ՝ Օրենսգիրք) 60-րդ հոդվածով:
Երևան համայնքի վարչական սահմաններում գտնվող պետական սեփականություն հանդիսացող հողամասերն անհատույց սեփականության իրավունքով Երևան համայնքին փոխանցվել են Հայաստանի Հանրապետության կառավարության 2009 թվականի դեկտեմբերի 24-ի N 1517-Ն որոշմամբ (այսուհետ՝ Որոշում), որով սահմանվել է Որոշման ընդունման պահին Երևան համայնքին փոխանցվող հողամասերի անվանացանկը` համապատասխան նկարագրությամբ: Այսինքն, Որոշմամբ սահմանված են Որոշման ընդունման պահին փոխանցված հողամասերը և դրանց նկարագրությունը, ինչը, ներկայումս էլ արգելք չէ հողամասերի նպատակային կամ գործառնական նշանակության փոփոխությունից հետո, Օրենսգրքի 60-րդ հոդվածով սահմանված սահմանափակումների բացակայության դեպքում, իրականացնելու հողամասերի մասնավորեցումը: 
Ընդհակառակը, գտնում ենք, որ հողամասերի նպատակային կամ գործառնական նշանակության փոփոխությամբ պայմանավորված Որոշման մեջ փոփոխությունների կատարումը, վերը նշված պատճառաբանությամբ, խնդրահարույց է:
Նկատի ունենալով վերոգրյալը՝ գտնում ենք, որ Նախագծով նման փոփոխությունների կատարման անհրաժեշտությունը լրացուցիչ հիմնավորման կարիք ունի:

	Ընդունվել է ի գիտություն:
ՀՀ համայնքների գլխավոր հատակագծերի մշակման, փորձաքննության, համաձայնեցման, հաստատման ու փոփոխման կարգի 11-րդ կետի համաձայն՝ առանձին հողամասերի նպատակային և գործառնական նշանակությունները փոփոխվելուց հետո, շատ դեպքերում, ըստ լիազոր մարմնի, այդ թվում` նաև ըստ համայնքների, վերանում է հողերի չմասնավորեցման արգելքը, թեև հետագա գույքային իրավունքների պետական գրանցման ժամանակ Կադաստրի կոմիտեի կողմից գործարքը մերժվում կամ կասեցվում է՝ հղում անելով ՀՀ կառավարության համապատասխան որոշումներին, որոնցում տվյալ հողամասերը դասակարգված են որպես «չմասնավորցվող հողեր»: Նշված հանգամանքով պայմանավորված հնարավոր չէ ամբողջությամբ իրացնել հաստատված քաղաքաշինական ծրագրային փաստաթղթերով ամրագրված դրույթները՝ խոչընդոտ հանդիսանալով սահմանված նպատակային և գործառնական նշանակություններին համապատասխան հողամասերի տնօրինմանը, տիրապետմանը և օգտագործմանը։




